
Po fundo e artikulosko 33 o paragrafi 10 e Kanunesko katar e minoritonđe hakaja thaj mukljipena (,,Službeni list RCG”, o đindo 31/06, 51/06 thaj 38/07 thaj ,,Službeni list Crne Gore”, o đindo 2/11), o Ministripe vaš manušikane thaj minoritonđe hakaja anda 

LAĆHARIMATA

VAŠ ALOMATA DŽENENĐE E KONSILESE E MINORITOSE ETNOSESKO JA AVER MINORITOSE NACIONALNUNE KHETANAKO

Vastušej

Artikulo 1


O Konsili e minoritose etnosesko ja aver minoritose nacionalnune khetanako (ano lunđardo teksti: konsili) alolpe pe principore volunterimase, alosarimase thaj demokratimase.

E džene konsilese 

Artikulo 2

O Konsili ćeren e džene pe funkcija, ano gnd e artikulosko 33 o paragrafi 5 e Kanunesko katar e minoritonđe hakaja thaj mukljipena (ano lunđardo teksti: e džene pe funkcija), thaj e džene alome pe elektorenđi ćidutni e minoritose etnosesko ja avere minoritose nacionalnune khetanako. 

O ćhand čhinadipesko e đindesko e dženengo e konsilese 

Artikulo 3 

E džene konsilese pe funkcija ćeren majbut upašin e saćidune đindesko e dženengo e konsilese. 

O saćiduno đindo e dženengo e konsilese naštil te avol majbaro katar o dujdžutuno đindo e dženengo pe funkcija, feri te si godo đindo majcikno katar o minimumi andar o artikulo 33 o paragrafi 4 e Kanunesko katar e minoritonđe hakaja thaj mukljipena.

Mothovuni katar o ljipe e dženutnipesko pe funkcija

Artikulo 4

O Ministripe vaš manušikane thaj minoritonđe hakaja (ano lunđardo  teksti: Ministripe), ano kupaćeripe e konsilesa, majcarra 45 đive anglal o ikljipe  mandatesko e konsilesko, bićhaljol akharipe e perutnenđe e minoritose etnosesko ja avere minoritose nacionalnune khetanako save arakhadon pe funkcije andar o artikulo 33 o paragrafi 5 e Kanunesko katar e minoritonđe hakaja thaj mukljipena, ando dinipe e mothovunako katar o ljipe dženipesko ano konsili. 

Mothovdipe đindesko e dženengo save alonpe pe elektorenđi ćidutni

Artikulo 5

Po ljipe e mothovunango andar o artikulo 4 akalje laćharimatango o Ministripe ćerol e patrin e dženenđi pe funkcija thaj bićhaljola e konsilese.

O đindo e dženengo save alonpe pe elektorenđi ćidutni čhinavol o konsili, ano phandipe e artikulosa 3 akalje laćharimatango.

Akharipe vaš ljipe pe elektorenđi ćidutni

Artikulo 6


Akharipe vaš mothovipe e perutnengo e minoritose etnosengo ja avere minoritose khetanako vaš ljipe pe elektorenđi ćidutni vaš alope dženengo e konsilese o Ministripe džangljarol ane medije.


Akharipe andar o paragrafi 1 akalje artikulosko sainćarol e kišle thaj hramope e trubune dokumentacijako andar o art. 7 thaj 8 akalje laćharimatango, sar vi ćhinado vakti vaš mothovipe.

Elektora

Artikulo 7


Hakaj te avol elektori silje sarsavo pherdeberšengo forutno savo mothodolpe sar perutno ja minoritose etnosesko ja avere minoritose nacionalnune khetanako thaj ljesi kandidatura pire telalhramopesa inćarol:

1) 30 perutne e minoritose etnosesko ja avere minoritose nacionalnune  

khetanako savaće perol, e alomase hakajesa, ako godo minoritosko etnos ja aver minoritosi nacionalnuni khetani ano saćiduno thanutnipe ni naćhol 3%, phandune rezultatenca palune hramopesko e thanutnengo;

2) 60 perutne e minoritose etnosesko ja avere minoritose nacionalnune

khetanako savaće perol, e alomase hakajesa, ako godo minoritosko etnos ja aver minoritosi nacionalnuni khetani ano saćiduno thanutnipe čerol katar e 3% đi 6%, phandune rezultatenca palune hramopesko e thanutnengo;

3) 100 perutne e minoritose etnosesko ja avere minoritose nacionalnune

khetanako savaće perol, e alomase hakajesa, ako godo minoritosko etnos

ja aver minoritosi nacionalnuni khetani ano saćiduno thanutnipe nakhavol 6%, phandune rezultatenca palune hramopesko e thanutnengo;


O perutno goda va, e minoritose etnosesko ja avere minoritose nacionalnune khetanako šajil pherimasa thaj telalhramopesa e formularesko te inćarol numa jećhe elektore.

                           Mothovipe vaš e elektorese

Artikulo 8

O dženo savo mothovelpe te avol elektori, uzal e mothovipeni thaj e telalhra-mopena andar o artikulo 7 akalje laćharimatango, bićhaljol e mothovuni katar o perutnipe ja minoritosko etnos ja avere minoritosi nacionalnuni khetani thaj o fakto  katar o crnagorako raštripe.

E alomasi komisija

Artikulo 9

E dokumentacija andar o art. 7 thaj 8 akalje laćharimatango, bićhaldolpe e alomase komisijaće, savi alol o konsili, ando mothovdipe patrinako e elektorengo save pheren e dikhljardine kišle thaj akhardipe e elektorenđe ćidutnako.

Čerdipe patrinako e elektorengo

Artikulo 10

Sode e čhutini dokumentacija andar o art. 7 thaj 8 akalje laćharimatango sainćarol nesave najstaljimata, e alomasi komisija e telalinđarutnese e mothovipenako ka dol ćhinado vakti katar e 48 sahatore te durarol gode najstalimata.

Ako o telalinđarutno e mothovipenako ano ćhinado vakti ni durarol e najstalimata, e alomasi komisija konstatil kaj o telalinđarutno e mothovipenako ni pherol e kišle.

Sode e čhutini mothovipeni pherol e kišle čhinavde kanunesa thaj kal laćharimatanca, e alomasi komisija goda konstatil thaj čerol patrin e elektorenđi.

Ano suro čačavdimasko katar o pheripe e kišlengo andar o art. 7 thaj 8 akalje laćharimatango, e ekspertune thaj administrativune buća vaš trubupe e alomase komisijako agorisarol o Ministripe.

Akhardipe e elektorenđe ćidutnako

Artikulo 11

E alomasi komisija ano čhinado vakti katar e 10 đive katar o đive čerdimasko e patrinako e elektorengo, čhinadipenasa katar o akhardipe e elektorenđe ćidutnako ka ćhinavol e data thaj o than inćardimasko gode ćidutnako.

Čhinado vakti vaš inćardipe e elektorenđe ćidutnako naštil te avol majhharrno katar e 15 đive ni majlungo katar e 45 đive katar o đive animasko e čhinadipenako andar o paragrafi 1 akalje artikulosko.

E alomasi komisija ka bićhaljol akhardipe e đivesese nićesa e elektorenđe ćidutnako, ane hramomi forma, sa e elektorenđe jekh po jekh. 

Uzal o akharipe andar o paragrafi 3 akalje artikulosko, e elektorenđe bićhaldolpe o bahami e bućarutnesko katar e bući e elektorenđe ćidutnako.  

Kvorumi vaš bući e elektorenđe ćidutnako

Artikulo 12

E elektorenđi ćidutni širdipenel piri bući konstatimasa ljipesko e elektorengo po fundo e patrinako e elektorengo savi bićhaljol e alomasi komisija.


E elektorenđi ćidutni šajil te inćardolpe sode si ljipeutne majbut katar e 2/3 akharde elektora.

Vastaripe e elektorenđe ćidutnasa

Artikulo 13


Bućasa e elektorenđe ćidutnasa vastarol o majphuroder elektori.

O ćhand čhinavdipesko

Artikulo 14


E elektorenđi ćidutni čhinavol putarune, butune krlenca e ljipeutne lektorengo.


Katar o alope e dženengo e konsilese, e elektorenđi ćidutni čhinavol garadune avazimasa.

E kandidatura

Artikulo 15


Hakaj alomasko vaš dženo e konsilesko silje sarsavo dženo e elektorenđe ćidutnako savo piri kandidatura bićhaljol e verifikacione komisijaće, savi e elektorenđi ćidutni alol po širdipe pire bešimasko.


E verifikacioni komisija ćerol patrin e kandidatonenđi vaš džene e konsilese.


Rendosaripe e kandidatengo pe patrin čerdol pe abecedako ja alfabetako nić anglaalavenca e kandidatengo.

O ćhand alopesko

Artikulo 16

E elektora šajin te trujalisaren majcarra 1/3, a majbut gaći kandidatore sode alonpe vaš džene e konsilese, a aver rigune e alomasi patrinorri ka avol bimoldini.

E verifikacioni komisija mothol e rezultatore avazimase thaj katar goda pinđarol e elektorenđi ćidutni.

Ano suro kaj duj ja majbut kandidatore siljen jekhuno đindo e krlengo savo ljenđe lunđarol alope vaš dženese e konsilesko, avazipe vaš kala kandidatore ka nevljardol.

Ano suro kaj duj ja majbut kandidatore siljen jekhuno đindo e krlengo savo naj sode trubul vaš alope dženese e konsilesko, o rendosaripe pe patrin čhinadol po fundo e abecedako ja alfabetaće nićesko anglaalavenca e kandidatengo.

Sarsavo kandidati vaš dženo e konsiljese silje hakaj dikhljarimasko ano krlikano materiali.

O krlimasko materiali araćholpe ano phandipe e aktenca konsilese.

Majpalaluno pherdipe e dženipesko

Artikulo 17

Sode e dženese e konsilesko pe funkcija aćhavdol e funkcija po fundo pe savo ćerdilo dženo e konsilesko, ljesko than ano konsili perol e dženese alosardo pe godi funkcija, te si perutno e jekhune minoritose etnosesko ja jekhune avere minoritose nacionalnune khetanako thaj ljol dženipe ano konsili. Sode andar fije savo motivi o ćućo than ano konsili naštil te pherdol pe godo ćhand, o pherdipe ka agorilpe andar e rendore kandidatonenđe katar e patrin kandidatonenđi andar o artikulo 15 akalje laćharimatango, geja kaj godo than ka perol e kandidatese majbare đindesa e krlengo.

Sode o dženo e konsilesko (pe funkcija ja alosardo pe elektorenđi ćidutni)  crdolpe po dženipe ano konsili, o pherdipe ka agorilpe andar o rendo e kandidatesko katar e patrin e kandidatonenđi andar o artikulo 15 akalje laćharimatango, geja kaj godo than ka perol e kandidatese majbare đindesa e krlengo.

O ćhand anglune alomasko e konsilesko

Artikulo 18

Sode o minoritanikano etnos ja aver minoritosi nacionalnuni khetani angluno drom fundol konsili, inicijativa vaš akhardipe e elektorenđe ćidutnako e Ministripese šaj te dol: 

1) majcarra pandž perutne e minoritose etnosese ja avere minoritose nacionalnune khetanako hakajesa te aven elektora pe elektorenđi ćidutni ja minoritone etnosesko ja avere minoritone nacionalnune khetanako savesko procenti pe  rezultatore e palune hramopese e thanutnengo ni naćhol 3% katar o saćiduno đindo e thanutnengo;

2) majcarra efta perutne e minoritose etnosese ja avere minoritose nacionalnune khetanako hakajesa te aven elektora pe elektorenđi ćidutni ja minoritose etnosese ja avere minoritose nacionalnune khetanako kasko procenti  pe rezultatore e palune hramopese e thanutnengo si katar e 3% đi 6% katar o saćiduno đindo e thanutnengo.

3) majcarra 12 perutne e minoritose etnosese ja avere minoritose nacionalnune khetanako hakajesa te aven elektora pe elektorenđi ćidutni ja minoritose etnosese ja avere minoritose nacionalnune khetanako kasko đindo pe rezultatore e palune hramopese e thanutnengo naćhol 6% katar o saćiduno đindo e thanutnengo;

E inicijativa inđardolpe e Ministripese ane hramoni forma.

     Uzal e inicijativa andar o paragrafi 1 akalje artikulosko, sarsavo elektori dol e 

mothovuni katar o perutnipe ja minoritosko etnos ja avere minoritane nacionalnune khetanaće, fakto katar e crnagorako raštripe thaj trubuno đindo e telalhramopengo e perutnengo gode minoritose etnosesko ja avere minoritose nacionalnune khetanako alomase hakajesa save inćaren ljesi kandidatura vaš dženese e elektorenđe ćidutnaće.   

      Sode e čhutini inicijativa sainćarol nesave najstalimata, o Ministripe e telalinđa-rutnenđe inicijativako ka dol čhinado vakti katar e 48 sahatore te duraren gode najstaljimata.

Sode e telalinđarutne e inicijativaće ano dikhljardino vakti ni duraren e  najstalji-     

mata, o Ministripe čhinadipenasa ka čhudol e inicijativa.

     Sode e čhutini inicijativa pherol e kišle andar kala laćharimata, o Ministripe anol čhinadipe katar o ljindipe e inicijativako vaš akharipe e elektorenđe ćidutnako.


Po akhardipe thaj ćhand e bućako e elektorenđe ćidutnako ano suro andar o paragrafi 1 akalje artikulosko, trubujisavon e dispozite art. 4 đi 17 akalje laćharima-tango, paše soste e buća konsilese thaj alomase komisijako ka agoril o Ministripe.

                                                     E formulara

                                                      Artikulo 19 


E mothovuni katar o ljinipe e dženipesko pe funkcija andar o artikulo 4, o telalhramope inćardimasko e kandidaturaće andar o artikulo 7 o paragrafi 1, e mothovuni katar o nacionalnuno perutnipe andar o artikulo 8 thaj e mothovuni katar e kandidatura andar o artikulo 15 akalje laćharimatango, dindon pe formulara save si phanduno kotor kal laćharimatango.

Konstitutivnuni bešuni

Artikulo 20


E data thaj o than e konstitutivnune bešunako e konsilesi čhinadolpe pe elektorenđi ćidutni, sostar e dženen e konsilese pe funkcija džangljarol o Ministripe.

                                                Mukljaripe e konsilesko

                                                          Artikulo 21


Ano suro kaj o konsili, ano čhinado vakti katar e šov ćhon katar piro konstituipe ni anol o statuti thaj o bućarno katar piri bući, o Ministripe ka mukljarol o akanutno konsili thaj te rodol alomate vaš neve dženenđe e konsilese.


Statutesa e konsilesko majpašune ka laćhardon e phućimata ano phandipe akharimasko e avralrendune elektorenđe ćidutnako, o ćhand bućako e konsilesko, udžilipe dženengo e konsilese, o ćhand ljenđe mukljaripesko, sar vi aver phućimata katar o mandaipe vaš bući e konsilesi.

                                 Čhinado vakti vaš alope dženengo e konsilese

                                                          Artikulo 22


Alope dženengo e konsilese ano phandipe akalje laćharimatanca ka agorilpe ano čhinado vakti katar e 90 đive katar o đive čhutipesko pe zor kal laćharimata.


E konsilore save si alome ano phandipe e Laćharimatanca vaš e anglune alomata e konsilese (,,Službeni list RCG”, o đindo 46/07) ka nakhavol sa e aktivitetore ano phandipe akharipesko e elektorenđe ćidutnako thaj alope e dženengo konsilese ano phandipe akalje laćharimatanca.

                                                  Ačhadipe semnipesko

                                                          Artikulo 23


Đivesese čhutipesa pe zor akala laćharimata ačhadon te semnon e Laćharimata vaš anglune alomata e konsilese (,,Službeni list RCG”, o đindo 46/07).

                                                        Čhutipe pe zor

                                                           Artikulo 24

Kala laćharimata čhuton pe zor ohhtoto đive katar o đive džangljaripesko ano 

,,Službeni list Crne Gore”.

O đindo: 01-369/13

Podgorica, 21. februari 2013. berš

o Ministro

                                                               Dr Suad Numanović, p.v.

                                                                                                            Formulari SM-1 

                                                         M O T H O V U N I

                         KATAR O ANGLALJIPE DŽENIPESKO ANO KONSILI       

Anglalav pe mande o dženipe         

                                               ________________________________________​​​_____

                                                        (alav e minoritose etnosesko ja avere minoritose nacionalnune khetanako)  

ano konsili ane Crna Gora.   

Alav thaj anglaalav: ________________________________________________

Data thaj o than e bijandimasko: ______________________________________

Matikano đindo ja o đindo e lil pinđarimasko ____________________________

E funkcija savi ćerol: _______________________________________________

                                                                                 Pirevastesko telalhramope,

                                                                    _________________________________

                                                                                                             Formulari SM-2

    TELALHRAMOPE INĆARDIMASKO E KANDIDATESE VAŠ ELEKTORI

Munrre telalhramomasa inćarav __________________________________________

                                                                          (alav thaj anglaalav)

e kandidate vaš elektori pe elektorenđi ćidutni pe savi ka alonpe e džene

______________________________________________konsilese ane Crna Gora.      

(alav e minoritose etnosesko ja avere minoritose nacionalnune khetanako)  

      ______________________________________        _____________________________      

                 (alav thaj anglaalav)                                     (o nacionaliteti)    

    _____________________________________     ___________________________

    (matikano đindo ja o đindo e lil pinđarimasko )                     (adresa)

                                                                            ______________________________

                                                                                               (telalhramope)

                                                                                                             Formulari SM-3

                                                       M O T H O V U N I

                                 KATAR O NACIONALNUNO PERUTNIPE

Mothav kaj sem ___________________________ nacionalnune perutnimasko

                               (alav e nacionalitetesko)

                                                                ____________________________________

                                                                                    (alav thaj anglaalav)

                                                                ____________________________________

                                                                      ( data thaj o than e bijandimasko)

                                                                ____________________________________

                                                              (matikano đindo ja o đindo e lil pinđarimasko )

                                                               _____________________________________

                                                                                          (adresa)

                                                               _____________________________________

                                                                              (pirevastesko telalhramope)

                                                                                                            Formulari SM-4

                                                   M O T H O V U N I

                   KATAR E KANDIDATURA VAŠ DŽENO E KONSILESKO

Kandidiv man vaš dženo_______________________________________________

                                                        (alav e minoritose etnosesko ja avere minoritose nacionalnune khetanako)  

e konsilesko ane Crna Gora.

                                                               ____________________________________

                                                                                    (alav thaj anglaalav)

                                                                ____________________________________

                                                                      ( Data thaj o than e bijandimasko)

                                                                ____________________________________

                                                                                          (Profesija)

                                                               _____________________________________

                                                              (Matikano đindo ja o đindo e lil pinđarimasko)                                                                                          

                                                               _____________________________________

                                                                              (pirevastesko telalhramope)

